OLIY HARBIY BILIM YURTLARIDA O‘TKAZILADIGAN MATEMATIK OLIMPIADALARNING TEXNOLOGIYALARI VA PRINSIPLARI 
Chirchiq OTQMBYU 
Tabiiy-ilmiy fanlar kafedrasi 
o`qituvchi Xudoyqulova S.I.
«O‘zbek nomini, o‘zbek ilm-fani va madaniyatini, bir so‘z bilan aytganda, halqimizning yuksak salohiyatini, uning qanday buyuk ishlarga qodir ekanini dunyoga namoyish qilishda yurtimiz zaminidan etishib chiqqan yuzlab ulug‘ zotlar fidoiylik namunalarini ko‘rsatib kelgan. Agar biz mamlakatning qaysi shahar yoki qishlog‘ida bo‘lmasin, yilt etgan iste’dod uchqunini ko‘rganda, hammamiz uni o‘z vaqtida payqab, ardoqlab, parvona bo‘lib, unga yo‘l ochib bersak, barcha sa’y-harakat va intilishlarimizni ana shunday olijanob maqsadga qaratsak, muhtasar aytganda, hasad qilib emas, havas qilib yashashni qoidasiga aylantirsak, hech shubhasiz, biz milliy taraqqiyot bobida yanada yuksak marralarni egallashga erisha olamiz”.[1]
Islom Karimov
Iqtidorli yoshlar – barcha mamlakatlarning ham ijtimoiy va iqtisodiy taraqqiyoti hamda uning jahon hamjamiyatida munosib o‘rin egallashini ta’minlovchi muhim omil va millat ziynati hisoblanadi. Har bir mamlakat o‘z davlat dasturlarining talablariga muvofiq iqtidorli yoshlarni izlash, aniqlash va ular bilan maqsadli ishlashda fundamental fanlarni o‘rgatish, xususan, “Oliy matematika” fanining o‘rni muhimdir.
Bu borada barcha mamlakatlarning oliy ta’lim vazirliklari tomonidan ko‘plab ijobiy ishlar amalga oshirilib kelinmoqda. Talantli yoshlar, ayniqsa, oliy o‘quv yurtlarida ta’lim olayotgan iqtidorli yoshlarni topish va aniqlashning muhim omillaridan biri olimpiadalardir. Shu maqsadda har yili barcha oliy o‘quv yurtlari va shu jumladan oliy harbiy bilim yurtlari o‘rtasida olimpiadalar o‘tkazish an’anaga aylangan. Olimpiada asosan uch bosqichdan iborat bo‘lib, birinchi va ikkinchi bosqichlar oliy o‘quv yurtlarining o‘zida, uchinchi bosqichi esa Respublika miqyosida belgilangan talablar asosida o‘tkaziladi. 
Matematika olimpiadalari, ularni tashkil etish va ahamiyati
1934 yili birinchi marta Leningrad universitetida matematika fani bo‘yicha fan olimpiadasi B.N.Delone, G.M.Fixtengols, V.A.Tartarovskiy kabi professorlar tashabbusi bilan o‘tkazilgan edi. Xuddi shunday olimpiada 1935 yilda Moskva –Fanlar Akademiyasining korrespondenti a’zosi professor L.G.Shnirelman va L.A.Lyusternik rahbarligida, Toshkentda esa Toshkent Davlat universitetining dotsenti A.P.Domoryad tashabbusi bilan o‘tkazilgan. Bu olimpiadaga boshqa markaziy shaharlardagi matematika o‘qituvchilari, ilmiy xodimlar, olimlar ham katta e’tibor bilan qaraganlar. Shundan keyin mamlakatimizda matematika olimpiadasi maktablarning va oliygohlarning an’anasiga aylanib qoldi.

Har bir matematika fani o‘qituvchisi shuni bilishi kerakki, matematik tafakkur tabiatdan tayyor olinmaydi. Inson qanchalik qobiliyatli bo‘lmasin, agar uning talanti kamol toptirib borilmasa, u ro‘yobga chiqmasligi va jamiyatga foyda keltirmasligi mumkin. Bu talantni to‘g‘ri yo‘naltirish faqat va faqat o‘qituvchining vazifasidir. Talantlar esa o‘tkaziladigan olimpiadalarda yaqqolroq ko‘rinadi. 

Fan olimpiadalarining tarbiyaviy ahamiyati
- Ahloqli bo‘lishga o‘rgatadi.
- Ularning ishonchini mustahkamlaydi.
- Yoshlarni tashkilotchilikka undaydi.
- O‘z-o‘zini tekshirish imkonini beradi.
- Dunyoqarashi shakllanadi.
- Ijodkorlikka, topqirlikka undaydi.
Olimpiadada u yoki bu bilim oluvchining muvaffaqiyatsiz qatnashishi unda matematikaga nisbatan qobiliyati, talanti yoki is’tedodining yo‘qligini bildirmaydi.  Ma’lumki, matematika olimpiadalari asosiy mashg‘ulotlardan tashqari ishlar mazmunini ancha to‘liq ifodalovchi tadbirlar kompleksining yakunlovchi bosqichi bo‘lgandagina matematika fani olimpiadalari foydali bo‘lishi mumkin. 

O‘tkaziladigan olimpiadaning muvaffaqiyatli o‘tishi masalalarning tanlanishiga bog‘liq bo‘lgani uchun biz quyidagi talablarga amal qilishni tavsiya qilamiz.[2]
Oliy o‘quv yurtlarida barcha fanlar bo‘yicha o‘tkaziladigan olimpiadadan ko‘zlangan maqsadlar:
1. Oliy o‘quv yurtlarida sog‘lom raqobatni tashkil etish orqali oliy ta’lim oluvchilarning bilim olishga bo‘lgan qiziqishlarini yanada rivojlantirish.

2. Bilim oluvchilarning qobiliyat va iqtidorlarini aniqlash va rivojlantirish uchun shart-sharoit yaratish.

3. Fan bo‘yicha iqtidorli, qobiliyatli va is’tedodli kursantlarni aniqlash.
4. Kursantlarning ijodiy qobiliyatlarini ro‘yobga chiqishiga ko‘maklashish va ularni qo‘llab-quvvatlash.

5. Davlat ta’lim standartlarida belgilangan talablarning bajarilish holatini tahlil qilish, ta’lim oluvchilarning bilimida aniqlangan bo‘shliqlarni to‘ldirish.

6. Har bir bilim yurti, ularning rahbarlari, professor - o‘qituvchilari hamda bilim yurtlari faoliyatiga ta’lim sifati orqali baho berish va reytingini aniqlash.
Asosiy vazifalar:
· Hududda faoliyat ko‘rsatayotgan oliy harbiy ta’lim muassasalarida (OHTM) iqtidorli kursantlar bilan ishlashni takomillashtirish.
· OHTMdagi o‘quv-tarbiya jarayonining zamonaviy talablar darajasiga ko‘tarilishini ta’minlash, fan o‘qituvchilarining pedagogik mahoratini oshirish.
· Yuqori saviyali intellektual qobiliyatga ega va is’tedodli kursantlarni aniqlash va tarbiyalashga qaratilgan ijodiy izlanishlari hamda mehnatini rag‘batlantirish.
· Kursantlar uchun o‘quv mashg‘ulotlarini tashkillashtirishda zamonaviy axborot-kommunikatsiya va pedagogik texnologiya hamda interfaol usullarini tatbiq etilishini takomillashtirish, ijodiyotini rivojlantirish.

Rossiya Federatsiyasi Mudofaa Vazirligi tomonidan o‘tkaziladigan Oliy harbiy bilim yurtlari kursantlarining Umumarmiya olimpiadasi 3 etapda o‘tkaziladi. 

Ishtirokchilar: KNR, AQSH, Buyukbritaniya, Hindiston, Janubiy Koreya, Eron, Rossiya Federatsiyasi.

Bu olimpiadaning reglamenti quyidagicha olib boriladi. 
Umumiy talablar:

1. 19 nchi Matematika fani bo‘yicha olimpiada sovet matematigi, akademigi Vladimir Andreevich Steklovning 150-yilligiga bag‘ishlab 2014 yilning 1-4 aprel kunlari Sankt – Peterburg shahridagi A.F.Mojayskiy nomidagi Harbiy-kosmik akademiyasida o‘tkazildi. Mehmonlar: KNR, AQSH, Buyukbritaniya, Hindiston, Janubiy Koreya, Eron, Rossiya Federatsiyasi.

2. Bu olimpiadada har bir oliygohda o‘tkazilgan fan olimpiadasida qatnashgan 1-5 kurs kursantlaridan g‘olib chiqqan to‘rtta kursant va rahbari komanda bo‘lib qatnashadilar.

3. Olimpiadada qatnashish uchun 2014 yilning 15 fevraligacha buyurtma beriladi. Buyurtmada: 
-Oliygoh to‘g‘risida ma’lumot;

-Komanda rahbari to‘g‘risida ma’lumot;
-Komanda ishtirokchilari to‘g‘risida ma’lumot.

4. Olimpiada 4 kun davom etadi.

5. Olimpiada ishtirokchilari quyidagi mavzularga doir topshiriqlarni bajaradilar:

-Chiziqli algebra elementlari;

-Analitik geometriya;

-Kompleks sonlar;

-Matematik analiz asoslari;

-Bir va bir necha o‘zgaruvchili funksiyaning differensiali;

-Bir va bir necha o‘zgaruvchili funksiyaning integrali;

-Qatorlar nazariyasi;

-Matematik statistika
6. Olimpiada 2 turda o‘tkaziladi. 4 ta ishtirokchi 4 xil xonada o‘tiradi. 1-turda va 2-turda 7 tadan har xil darajadagi misollar bo‘ladi. 

7. Ishtirokchilar apellyasiya komissiyasiga murojaat qilishlari mumkin.
«Matematika-fanlar ichra shoh, uning sirlaridan bo‘lingiz ogoh»!
Darhaqiqat, buyuk bir tafakkur va aniqlikni o‘zining quroli deb hisoblagan matematika fani barcha mutaxassislar uchun, u qay bir sohada faoliyat olib bormasin, o‘zlashtirishi lozim bo‘lgan bilimlar xazinasidir. Mavjud barcha fanlar matematika fani va uning keng ko‘lamli imkoniyatlarini inkor qilmagan holda, uning tadqiqot natijalari bo‘lib yuzaga kelganligi, ayni haqiqatdir.

Barcha fanlar biz yashab turgan tevarak atrofimizni o‘rab turgan olamning sonli munosabatlari va fazoviy shakllari bilan ko‘p yoki kam miqdorda bog‘liq bo‘lib, xoh u fizik jarayon bo‘lsin, xoh u biologik, sotsioligik, kimyoviy jarayon bo‘lsin, bu bog‘liqlikni o‘rganish uchun matematikadan foydalanish zaruriyati mavjuddir. Ushbu ob’ektiv ehtiyoj inson dunyoqarashini doimiy ravishda kengaytirib boradi.

